ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ
ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ առողջապահության նախարարություն
	23.11.2022 թ.

	
	N ԱԱ/ՊԳ/27987-2022


	Ի պատասխան Ձեր՝ 21.11.2022 թիվ ՆՄ/ԺՍ-1-3/29237-2022 գրության, հայտնում եմ, որ առողջապահության նախարարությունը «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի փաթեթի վերաբերյալ դիտողություններ և առաջարկություններ չունի:
	
	

	2. ՀՀ արտակարգ իրավիճակների նախարարություն
	23.11.2022 թ.

	
	N 01/01.1/8071-2022

	Արտակարգ իրավիճակների նախարարությունը «Հայաստանի Հանրապետության  կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի։
	
	

	3. ՀՀ պաշտպանության նախարարություն
	24.11.2022 թ.

	
	N ՊՆ/510/5664-2022

	2022 թվականի նոյեմբերի 21-ի Ձեր N ՆՄ/ԺՍ-1-3/29237-2022 գրության առնչությամբ հայտնում եմ, որ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	
	

	4. ՀՀ շրջակա միջավայրի նախարարություն
	24.11.2022 թ.

	
	N 1/06.1.3/15093-2022

	Ի պատասխան Ձեր 2022 թվականի նոյեմբերի 11-ի NՄԱ/ԺՍ-1-3/29237 գրության` հայտնում եմ, որ շրջակա միջավայրի նախարարությունը «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունի։
	
	

	5. ՀՀ կրթության, գիտության, մշակույթի և սպորտի նախարարություն
	24.11.2022 թ.

	
	N 01/23/29901-2022


	Ի պատասխան 2022 թվականի նոյեմբերի 11-ի Ձեր N ՆՄ/ԺՍ-1-3/29237-2022 գրության, հայտնում եմ, որ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի փաթեթի վերաբերյալ նախարարությունը դիտողություն և առաջարկություն չունի:
	
	

	Միաժամանակ հարկ եմ համարում նշել, որ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ անհրաժեշտ է ներառել նաև պետական ոչ առևտրային կազմակերպություն հանդիսացող միջին մասնագիտական հաստատությունները (հաշվարկը կցվում է):
Առդիր՝ 1 էջ:
	
	Չի ընդունվել:
Կրթության, գիտության, մշակույթի և սոցիալական պաշտպանության բնագավառների դեռևս ոչ բոլոր պետական ոչ առևտրային կազմակերպություններն են, որոնք ներառված են սոցիալական փաթեթի շահառու կազմակերպությունների ցանկում։ Մասնավորապես, հարկ է նշել, որ «Կրթության մասին» օրենքի 13-րդ հոդվածի 1-ին մասով ուսումնական հաստատությունների մեջ առանձնացվում են` նախադպրոցական, հանրակրթական, նախնական մասնագիտական (արհեստագործական), միջին մասնագիտական, բարձրագույն մասնագիտական, լրացուցիչ կրթության, այդ թվում՝ արտադպրոցական դաստիարակության, հետբուհական մասնագիտական կրթության տիպերը:
Սոցիալական փաթեթի հատկացման՝ Կառավարության 2012 թ. դեկտեմբերի 27-ի N 1691-Ն որոշման N 1 հավելվածի 2-րդ կետի 6-րդ ենթակետով՝ սոցփաթեթի շահառու կազմակերպությունների ցանկում ներառված են ուսումնական հաստատությունների տիպերից հանրակրթական դպրոցները, հատուկ հանրակրթական դպրոցները, նախնական մասնագիտական ուսումնական հաստատություններն ու կրթության, գիտության, մշակույթի և սոցիալական պաշտպանության բնագավառների մի շարք այլ հաստատություններ և ՊՈԱԿ-ներ:
Նշենք, որ սոցիալական փաթեթի շահառուների ցանկում ինչպես բարձրագույն մասնագիտական, այնպես էլ՝ պետական նախադպրոցական, միջին մասնագիտական, լրացուցիչ կրթության, այդ թվում՝ արտադպրոցական դաստիարակության, հետբուհական մասնագիտական կրթության ուսումնական հաստատությունները չներառելու համար օբյեկտիվ հիմք է համարվել ՀՀ պետական բյուջեի միջոցների սղությունը:
Նշենք նաև սոցփաթեթի շահառուների ցանկը նախատեսվում է ընդլայնել աստիճանաբար՝ փուլային տարբերակով և ըստ առաջնահերթությունների։
Դեռևս այս փուլում միջին մասնագիտական կրթական ծրագրեր իրականացվող ուսումնական հաստատությունները սոցփաթեթի շահառուների շրջանակում ներառելու համար համապատասխան ֆինանսական միջոցներ (Ձեր հաշվարկներով շուրջ 338 մլն դրամ) առկա չեն: Ներկայում նախատեսվում է լուծել միայն հանրակրթական ծրագրեր իրականացնող այն դպրոցների հարցը, որոնք ներառված չեն սոցփաթեթի շահառու կազմակերպությունների ցանկում: Այլ կազմակերպությունների աշխատողներին սոցիալական փաթեթի շահառուների ցանկում ներառելու հարցը կքննարկվի հետագայում՝ նման հնարավորության առկայության պարագայում։

	6. ՀՀ Նախագահի աշխատակազմ

	24.11.2022 թ.

	
	N ԱՂ-1343-2022

	Ի պատասխան սույն թվականի նոյեմբերի 11-ի թիվ ՆՄ/ԺՍ-1-3/29237-2022 Ձեր գրությանը հայտնում ենք, որ «Հայաստանի Հանրապետության կառավարության 2012 թվականի դեկտեմբերի 27-ի N 1 1691-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ ու դիտողություններ չունենք:
	
	

	7. ՀՀ էկոնոմիկայի նախարարություն
	25.11.2022 թ.

	
	N 01/19264-2022

	Ի պատասխան Ձեր՝ 2022թ. նոյեմբերի 11-ի N ՆՄ/ԺՍ-1-3/29237-2022 գրության՝ առաջարկում ենք «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 2-րդ ենթակետը շարադրել հետևյալ խմբագրությամբ.
«2) 5.2-րդ և 5.3-րդ կետերում «կանխարգելիչ բժշկական քննություն» բառերը փոխարինել «պարտադիր բուժզննություն» բառերով, 5.3-րդ կետում «կանխարգելիչ բժշկական քննությունն» բառերը՝ «պարտադիր բուժզննությունն» բառերով, իսկ 5.4-րդ կետում «պարտադիր կանխարգելիչ բժշկական քննության» բառերը՝ «պարտադիր բուժզննության» բառերով.»։
	
	Ընդունվել է:
Նախագծի կարգավորումը համապատասխանաբար խմբագրվել է:

	8. Պետական եկամուտների կոմիտե
	25.11.2022 թ.

	
	N 01/3-3/85864-2022

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, ինչի վերաբերյալ հայտնում ենք, որ առաջարկություններ չկան։   
	
	

	9. ՀՀ աշխատանքի և սոցիալական հարցերի նախարարության «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպություն
	25.11.2022 թ.

	
	N Ն//15688-2022

	Հայտնում ենք, որ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ համաձայն «Կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանելու մասին և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» 17 դեկտեմբերի 2020 թվականի N 2075-Ն ՀՀ կառավարության որոշման հավելվածի 24-րդ կետի 7-րդ ենթակետի, կարգավորման ազդեցության գնահատման ենթակա չէ։
	
	

	Միաժամանակ հայտնում ենք, որ Նախագծի վերաբերյալ Աշխատանքի և սոցիալական հետազոտությունների ազգային ինստիտուտն ունի հետևյալ առաջարկությունը.
	
	

	1. Նախագծի 1-ին կետի 3-րդ ենթակետում ավելացնել նոր «խդ» պարբերություն.
Խդ. Աշխատանքի և սոցիալական հարցերի նախարարության Աշխատանքի և սոցիալական հետազոտությունների ազգային ինստիտուտ պետական ոչ առևտրային կազմակերպություն.»։
Հայտնում ենք նաև, որ սոցիալական փաթեթի ծրագրից օգտվում են ՀՀ աշխատանքի և սոցիալական հարցերի նախարարության համակարգման տակ գտնվող բոլոր պետական ոչ առևտրային կազմակերպությունները, բացառությամբ Աշխատանքի և սոցիալական հետազոտությունների ազգային ինստիտուտի (այսուհետ՝ Ազգային ինստիտուտ), ուստի առաջարկը կվերացնի առկա տարբերությունները սոցիալական պաշտպանության ոլորտում գործող ՊՈԱԿ-ների միջև։ Միաժամանակ ինչպես նշված էր հիմնավորման մեջ նախագծով նախատեսվում էր կրթության ոլորտի 538 շահառուների ներառում, ինչը կպահանջի 38.7 միլիոն ՀՀ դրամ լրացուցիչ գումար՝ կամ մեկ շահառուի հաշվարկով 71933 ՀՀ դրամ։ Ազգային ինստիտուտի հաստիքային կազմը բաղկացած 64 հաստիքից, ուստի մոտավոր գնահատմամբ կպահանջվի լրացուցիչ 4603712 ՀՀ դրամ, որը մեր գնահատմամբ մեծ գումար չէ, սակայն կարող է ունենալ դրական ազդեցություն աշխատողների սոցիալական պաշտպանության համար։
	
	Չի ընդունվել։
Կրթության, գիտության, մշակույթի և սոցիալական պաշտպանության բնագավառների դեռևս ոչ բոլոր պետական ոչ առևտրային կազմակերպություններն են, որոնք ներառված են սոցիալական փաթեթի շահառու կազմակերպությունների ցանկում, որի  համար օբյեկտիվ հիմք է համարվել ՀՀ պետական բյուջեի միջոցների սղությունը:
Նշենք նաև սոցփաթեթի շահառուների ցանկը նախատեսվում է ընդլայնել աստիճանաբար՝ փուլային տարբերակով և ըստ առաջնահերթությունների։
Ներկայում նախատեսվում է լուծել միայն հանրակրթական ծրագրեր իրականացնող այն դպրոցների հարցը, որոնք ներառված չեն սոցփաթեթի շահառու կազմակերպությունների ցանկում:
Այլ կազմակերպությունների աշխատողներին սոցիալական փաթեթի շահառուների ցանկում ներառելու հարցը կքննարկվի հետագայում՝ նման հնարավորության առկայության պարագայում։

	10. ՀՀ բարձր տեխնոլոգիական արդյունաբերության նախարարություն
	25.11.2022 թ.

	
	N 01/17.2/9924-2022

	Ի պատասխան Ձեր 2022 թվականի նոյեմբերի 11-ի թիվ ՆՄ/ԺՍ-1-3/29237-2022 գրության՝ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին»                      ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1)	Նախագծի նախաբանից անհրաժեշտ է հանել ՀՀ Սահմանադրության 146-րդ հոդվածի 4-րդ մասին կատարած հղումը՝ հաշվի առնելով, որ ՀՀ կառավարության 2012 թվականի դեկտեմբերի 27-ի N 1691-Ն որոշման (այսուհետ՝ Որոշում) նախաբանում արդեն իսկ հղում է կատարված լիազորող նորմերին և պահպանված են «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
	
	








1) Ընդունվել է։
Կառավարության 2012 թվականի դեկտեմբերի 27-ի N 1691-Ն որոշման նախաբանում լիազորող նորմերն ամբողջական չեն ներկայացված։ Սոցփաթեթի շահառուների ցանկում որոշակի կատեգորիաների աշխատողներ կամ անձինքն իրևենց սոցփաթեթի իրավունքը ձեռք են բերում հենց տվյալ որոշմամբ և նրանց իրավունքը որևէ օրենքով ոչ սահմանված է, ոչ էլ կարող է սահմանվել։
Մասնավորապես՝
· դատավորների համար սոցփաթեթի տրամադրման իրավունքը բխում է «Հայաստանի Հանրապետության դատական օրենսգիրք» սահմանադրական օրենքի 57-րդ հոդվածի 4-րդ և 6-րդ մասերից և «Սահմանադրական դատարանի մասին» սահմանադրական օրենքի 10-րդ հոդվածի 5-րդ ու 9-րդ մասերից (այս հիմքերը նշված են Որոշման նախաբանում),
· սոցփաթեթի շահառու կազմակերպություն հանդիսացող պետական մարմինների՝ միայն հանրային ծառայողների (այդ թվում՝ պետական պաշտոն և պետական ծառայության պաշտոն զբաղեցնող անձանց) համար սոցփաթեթի տրամադրման իրավունքը բխում է «Հանրային ծառայության մասին» ՀՀ օրենքի 47-րդ հոդվածի 3-րդ մասով, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 26-րդ հոդվածով (այս հիմքերը նշված են Որոշման նախաբանում)։ Մինչդեռ, նույն պետական մարմինների՝ այն հաստիքային աշխատողներինը, ովքեր չեն հանդիսանում՝ հանրային ծառայողներ (այդ թվում՝ պետական պաշտոն և պետական ծառայության պաշտոն զբաղեցնող անձինք) սոցփաթեթի տրամադրման իրավունքը բխում է անմիջականորեն Որոշման կարգավորումներից,
· պետական կազմակերպությունների` կրթության, գիտության, մշակույթի և սոցիալական պաշտպանության բնագավառների հետևյալ պետական ոչ առևտրային կազմակերպությունների, ինչպես նաև այլ պետական կազմակերպությունների կամ 100 տոկոս պետական մասնակցությամբ բաժնետիրական ընկերությունների հաստիքային աշխատողների համար սոցփաթեթի տրամադրման իրավունքը բխում է անմիջականորեն Որոշման կարգավորումներից։ Հարկ է նկատել, որ նշված կազմակերպություններն ուղղակիորեն ընտրված կազմակերպություններ են և որևէ մեկ կամ մի քանի օրենքով այդ կազմակերպությունների աշխատողների համար չի կարող սահմանվել սոցփաթեթ և լիազորվել ՀՀ կառավարությանը սոցփաթեթի կարգը սահմանելու հարցում,
· «Հայկական ատոմային էլեկտրակայան» փակ բաժնետիրական ընկերության՝ ՀՀ կառավարության 2012 թվականի հունվարի 12-ի N 12-Ն որոշմամբ սահմանված առանձնապես ծանր, առանձնապես վնասակար պայմաններ ունեցող պաշտոններ զբաղեցնող և աշխատանքներ կատարող անձանց և Հայաստանի Հանրապետությունում մշտապես բնակվող «ԽՍՀՄ» և Հայաստանի Հանրապետության «ԺՈՂՈՎՐԴԱԿԱՆ» պատվավոր կոչմանն արժանացած անձանց համար սոցփաթեթի տրամադրման իրավունքը բխում է անմիջականորեն Որոշման կարգավորումներից։ Վիճարկելի է նաև այս խումբ անձանց համար սոցփաթեթի իրավունքը՝ որևէ կոնկրետ օրենքով կամ օրենքներով սահմանելու հնարավորության  հարցը։
Նշվածով պայմանավորված էր, որ նախագծի նախաբանում հղումը տրվում էր Սահմանադրության 146-րդ հոդվածի 4-րդ մասին։ Նման բովանդակությամբ է շարադրված եղել նաև նույն որոշման մեջ փոփոխություններ և լրացումներ նախատեսող որոշման նախագիծը, որն ըննդունվել է ՀՀ կառավարության 2021 թվականի հոկտեմբերի 28-ի N 1781-Ն որոշմամբ։ Այնուամենայնիվ, հաշվի առնելով ինչպես սույն դիտարկումը, այնպես էլ Արդարադատության նախարարության պետական-իրավական փորձաքննությամբ ներկայացված եզրակացությունը Սահմանադրության 146-րդ հոդվածի 4-րդ մասին տրված հղումը նախաբանից հանելու մասով, նախաբանը խմբագրվել է և հղումը հանվել է։

	2)	Նախագծի 1-ին կետի 8-րդ ենթակետում անհրաժեշտ է հղում կատարել Որոշման N 1 հավելվածի վերաբերելի դրույթին, մասնավորապես՝ N 1 հավելվածի 4-րդ կետի 10-րդ ենթակետի «դ» պարբերությանը:
	
	2) Ընդունվել է։
Կարգավորումը համապատասխանաբար խմբագրվել է։

	11. ՀՀ մարդու իրավունքների պաշտպան
	25.11.2022 թ.

	
	N 01/01.3/5841-2022

	Ի պատասխան Ձեր՝ 2022 թվականի նոյեմբերի 21-ի թիվ ՆՄ/ԺՍ-1-3/29237-2022 գրության՝ հայտնում եմ, որ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ առկա չեն:
	
	

	12. ՀՀ տարածքային կառավարման և ենթակառուցվածքների նախարարություն
	28.11.2022 թ.

	
	N ԳՍ/23.2/32108-2022

	ՀՀ տարածքային կառավարման և ենթակառուցվածքների նախարարությունը հայտնում է, որ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:
	
	

	13. ՀՀ արտաքին գործերի նախարարություն
	28.11.2022 թ.

	
	N 1111/54434-22

	Ի պատասխան Ձեր՝ ս.թ. նոյեմբերի 21-ի թիվ ՆՄ/ԺՍ-1-3/29237-2022 գրության՝ հայտնում ենք, որ ներկայացված՝ «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	
	

	14. ՀՀ ֆինանսների նախարարություն
	01.12.2022 թ.

	
	N 01/8-3/21053-2022

	Ուսումնասիրելով Ձեր 21.11.2022թ. N ՆՄ/ԺՍ-1-3/29237-2022 գրությամբ ներկայացված «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակներում առարկություններ չունենք:
	
	

	15. ՀՀ արդարադատության նախարարություն
	19.12.2022 թ.

	
	N 01/27.2/56590-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
	
	

	1. «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում Սահմանադրությանը կատարված հղումն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	
	1. Ընդունվել է։
Նախագծի նախաբանը համապատասխանաբար խմբագրվել է։

	[bookmark: _GoBack]2. Նախագծի 1-ին կետի 2-րդ ենթակետով նախատեսվող փոփոխությունն անհրաժեշտ է կատարել Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման ողջ տեքստում:
	
	2. Մասամբ է ընդունվել։
Նախագծի 1-ին կետի 2-րդ (ներկայիս տարբերակում 3-րդ) ենթակետով նշված են այն կետերը (որոշման 5.2-5.4-րդ կետեր), որտեղ անհրաժեշտ է կարգավորումը կարճ տարբերակով, այն է՝ «պարտադիր բուժզննություն» բառերով,  գրելը։ Նշված կետերից բացի համապատասխան բառերը կիրառվում են նաև որոշման N 1 հավելվածի 2-րդ կետի 12-րդ ենթակետում, որտեղ սահմանվում է հասկացությունը, այդ մասում նպատակահարմար է ամբողջական կիրառել «կանխարգելիչ բժշկական քննություն» բառերը, մասնավորապես նշված 12-րդ ենթակետով սահմանված է, որ պարտադիր բուժզննությունը` առողջապահական փաթեթի պարտադիր կանխարգելիչ բժշկական քննության բաղադրամաս, որի շրջանակներում տրամադրվող ծառայությունների ցանկը սահմանվում է ՀՀ կառավարության 2014 թվականի մարտի 27-ի N 375-Ն որոշմամբ:
Միաժամանակ, վերը նշված անհրաժեշտությունը հաշվի առնելով և նկատի ունենալով սույն կետով ներկայացված դիտարկումը, նախագիծը լրամշակվել է և ավելացվել նոր կարգավորում, որով որոշման 1-ին կետի 6-րդ ենթակետում «այսուհետ» բառից հետո լրացվում է նաև բառը։

	3. Նախագծի 1-ին կետի 3-րդ ենթակետում անհրաժեշտ է «պարբերություններով» բառը փոխարինել «պարբերությունները» բառով:
	
	3. Ընդունվել է։
Կարգավորումը համապատասխանաբար խմբագրվել է։

	4. Նախագծի 1-ին կետի 4-րդ ենթակետում առաջարկում ենք «մինչև» բառից առաջ լրացել «աշխատանքից ազատվելուց հետո» բառերը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: Եթե ժամկետը նշված է ամսաթվերով, ապա ժամկետի վերջին օրը ևս պետք է հաշվարկվի այդ ժամկետում: Եթե իրավական ակտով սահմանված ժամկետի հաշվարկը կատարվում է ոչ թե ըստ օրացուցային օրերի, այլ աշխատանքային օրերով, ապա դա պետք է հատուկ նշվի: Ժամերը գրվում են թվերով` քսանչորսժամյա ռեժիմով: Ժամերը նշելիս ժամը և րոպեն արտահայտող թվերի միջև դրվում է երկու կետ, իսկ դրանցից առաջ նշվում է «ժամը» բառը:
	
	4. Ընդունվել է։
Որոշման N 1 հավելվածի 4-րդ կետի 9-րդ ենթակետը շարադրվել է հետևյալ խմբագրությամբ.
 «9) եթե սոցփաթեթի շահառուն (բացառությամբ սույն հավելվածի 2-րդ կետի 7-րդ ենթակետի «դ» պարբերությամբ սահմանված սոցփաթեթի շահառուների) մեկ կազմակերպությունից աշխատանքից ազատվելուց հետո մինչև մեկ ամսվա ընթացքում ընդունվում կամ տեղափոխվում է մեկ այլ սոցփաթեթի շահառու կազմակերպությունում աշխատանքի կամ տվյալ սոցփաթեթի շահառու կազմակերպությունում աշխատանքից ազատվելուց հետո մինչև մեկ ամսվա ընթացքում կրկին ընդունվում է աշխատանքի կամ տեղափոխվում այլ աշխատանքի և ունի առնվազն կես դրույք (նորմալ կամ կրճատ տևողությամբ աշխատաժամանակի առնվազն 50 տոկոս) աշխատանքային ծանրաբեռնվածությամբ, սոցփաթեթի գումարները՝ տվյալ ամսվան հաջորդող ամսվանից (կամ տվյալ ամսվանից, եթե աշխատանքի է ընդունվել տվյալ ամսվա առաջին աշխատանքային օրվանից) սկսած փոխանցվում են նոր աշխատավայրի կազմակերպության միջոցով՝ նոր աշխատավայրի իր դրույքին (աշխատաժամանակի տևողությանը) համապատասխան.».

	Միաժամանակ, Նախագծի 1-ին կետի 4-րդ ենթակետում անհրաժեշտ է երկու «բառերով» բառերը փոխարինել «բառերը» բառերով:
Սույն դիտողությունը վերաբերում է նաև Նախագծի 1-ին կետի 5-րդ, 8-րդ, 9-րդ և 10-րդ ենթակետերին:
	
		Ընդունվել է։
Կարգավորումները համապատասխանաբար խմբագրվել են։

	5. Նախագծի 1-ին կետի 5-րդ ենթակետում «տվյալ» բառից առաջ առկա «,» կետադրական նշանն անհրաժեշտ է հանել:
Սույն դիտողությունը վերաբերում է նաև Նախագծի 1-ին կետի 8-րդ և 9-րդ ենթակետերին:
	
	5. Չի ընդունվել։
Նախագծի 1-ին կետի 5-րդ ենթակետում (ներկայիս տարբերակում 6-րդ) «,» կետադրական նշանն անհրաժեշտ է համապատասխան տրոհումն ապահովելու համատեքստում։ Մասնավորապես Նախագծի 5-րդ ենթակետում (ներկայիս տարբերակում 6-րդ) կատարվող լրացման արդյունքում սահմանվում է, որ «ա. տվյալ աշխատողն իր նախկին աշխատավայրից նոր աշխատավայրի` սոցփաթեթի գումարի փոխանցման համար պատասխանատու ստորաբաժանում (այսուհետ` պատասխանատու ստորաբաժանում) է ներկայացնում իր սոցփաթեթի հաշվեհամարին տվյալ բյուջետային տարում փոխանցված (այդ թվում՝ սույն հավելվածի 21-րդ, 23-րդ և 24-րդ կետերով սահմանված կարգով փոխանցման ենթակա) սոցփաթեթի գումարների ընդհանուր չափի վերաբերյալ տեղեկանք, տվյալ աշխատողը նոր աշխատավայրի պատասխանատու ստորաբաժանում է ներկայացնում նաև սույն հավելվածի 5-րդ կետով սահմանված տեղեկանքը և 6-րդ կետով սահմանված սոցփաթեթի փոխանցման մասին դիմումը։ Սույն կետի 9-րդ ենթակետով սահմանված այն դեպքում, երբ աշխատողը նույն սոցփաթեթի կազմակերպությունում կրկին ընդունվում է աշխատանքի կամ տեղափոխվում այլ աշխատանքի՝ տվյալ սոցփաթեթի շահառու կազմակերպության պատասխանատու ստորաբաժանում ներկայացվում է միայն սոցփաթեթի գումարի փոխանցման մասին դիմում՝ համաձայն սույն հավելվածով սահմանված ձևի, որտեղ, որպես սոցփաթեթի հաշվեհամար, լրացվում է սոցփաթեթի շահառուի՝ մինչև աշխատանքից ազատվելը կամ այլ աշխատանքի տեղափոխվելը գործող սոցփաթեթի հաշվեհամարը.»։
«,» կետադրական նշանի անհրաժեշտությունն առկա է նաև Նախագծի 1-ին կետի 8-րդ և 9-րդ (ներկայիս տարբերակում 9-րդ և 10-րդ) ենթակետերում՝ հիմք ընդունելով այն հանգամանքը, որ լրացումները սկսվում են «եթե» (բարդ ստորադասական նախադասության ստորադաս նախադասությունը կապակցում են գերադաս նախադասությանը) և «իսկ» (համադասական շաղկապ, որը կապակցում է համադաս նախադասություններ) շաղկապներով։

	Միաժամանակ, Նախագծի 1-ին կետի 5-րդ ենթակետում «սոցփաթեթի» բառից հետո անհրաժեշտ է լրացնել «շահառու» բառը:
Նույն դիտողությունը վերաբերում է նաև Նախագծի 1-ին կետի 6-րդ և 8-րդ ենթակետերին:
	
	Ընդունվել է։
Նախագծի 1-ին կետի 5-րդ, 6-րդ և 8-րդ (ներկայիս տարբերակում 6-րդ, 7-րդ և 9-րդ) ենթակետերում կատարվել է համապատասխան լրացումը։



